
UVOD 

Živimo u društvu u kome se cjelokupna privreda zasniva na djelovanju manjih ili većih preduzeća,njihovoj 
interakciji i zavisnosti. Za uspješno poslovanje jedne firme potrebno je ispunjavati određene uslove koji se 
uglavnom tiču karakterističnih organizacijskih rješenja u pojednim preduzećima, te dobro definisanih 
ciljeva i strategija koji održavaju stabilnost preduzeća na tržištu. 

Poslovna strategija organizacije se implementira kroz organizacionu strukturu koja mora da bude 
dizajnirana na način da omogući uspješnu implementaciju poslovne strategije.Tako je organizaciona 
strukutura jedna od najbitnijih karika u poslovanju određene firme. 

Upravo cilj ovog seminarskog rada je predočiti čitaocima oblik organizacione strukture u preduzeću 
„Bosnalijek“ d.d. Sarajevo-koje je u potpunosti obrađeno kroz seminarski rad. 

Seminarski rad je podijeljen na četiri poglavlja koja su međusobno povezana,a daljim čitanjem će se moći 
prepoznati njihova međuzavisnost. 

Da bi što uspješnije razumjeli materiju i uveli se u nešto složeniju problematiku koja slijedi, ovaj 
seminarski rad započinjemo nekim osnovnim informacijama o preduzeću. Posebna pažnja je poklonjena 
misiji i viziji preeduzeća , te dugoročnoj strategiji preduzeća. 

Naredno poglavlje obuhvata obilježja postojećih oraganizacijskih rješenja u preduzeću „Bosnalijek“ D.D. 
Sarajevo, gdje je obrađena formalna struktura preduzeća kao i poslovno okruženje. 

Ova poglavlja vode do trećeg, u kome se identificira dominantan tip organizacijske strukture u preduzeću 
koje se analizira. Na to se nadovezuje organizacijska kultura koja je također sastavni dio ovog dijela rada. 

